
1. Lingua Estranxeira

1.1 Introducion

A répida evolucién das sociedades actuais e as stas multiples interconexions exixen o desen-
volvemento daquelas competencias que axuden os individuos a practicar unha cidadania inde-
pendente, activa e comprometida coa realidade contemporanea, cada vez mais global, intercultu-
ral e plurilingte. Tal e como sinala o Marco de referencia para a cultura democratica, nas actuais
sociedades, culturalmente diversas, os procesos democraticos requiren do dialogo intercultural.
Polo tanto, a comunicacién en distintas linguas resulta clave no desenvolvemento desa cultura
democratica. Na idea dun Espazo Europeo de Educacion, a comunicacion en mais dunha lingua
evita que a educacion e a formacion se vexan obstaculizadas polas fronteiras e favorece a inter-
nacionalizacién e a mobilidade, ademais de permitir o descubrimento doutras culturas ampliando

as perspectivas do alumnado.

A materia de Lingua Estranxeira contrible a adquisicién das distintas competencias clave que
conforman o perfil de saida do alumnado ao termo da ensinanza basica e, de forma directa, par-
ticipa na consecucion da competencia plurilingiie, que implica o uso de distintas linguas de forma
apropiada e eficaz para a aprendizaxe e a comunicacion. O plurilingliismo integra non s6 a dimen-
sibn comunicativa senén tamén os aspectos histdricos e interculturais que conducen o alumnado
a cofiecer, valorar e respectar a diversidade lingtistica e cultural e contriblen a que poida exercer
unha cidadania independente, activa e comprometida cunha sociedade democréatica. En conso-
nancia con este enfoque, a materia de Lingua Estranxeira na etapa de educacién secundaria obri-
gatoria ten como obxectivo principal a adquisicibn da competencia comunicativa apropiada na
lingua estranxeira, de modo que lle permita ao alumnado comprender, expresarse e interactuar
na devandita lingua con eficacia, asi como o enriquecemento e a expansion da sGa conciencia

intercultural.

No eixe do curriculo de Lingua Estranxeira concorren as duas dimensions do plurilingtismo: a
dimensién comunicativa e a intercultural. Os obxectivos da materia, relacionados cos descritores
das distintas competencias clave do perfil de saida e cos retos do século XXI, permitenlle ao
alumnado comunicarse eficazmente e de forma apropiada na lingua estranxeira e ampliar o seu
repertorio linglistico individual, aproveitando as experiencias propias para mellorar a comunica-
cion tanto nas linguas familiares como nas linguas estranxeiras nun proceso de enriqguecemento
mutuo. Asi mesmo, ocupan un lugar importante a valoracién e o respecto polos perfis linglisticos

individuais, a aceptacién e a adecuacion & diversidade cultural, asi como o respecto e a

Paxina 2 de 14



CONSELLERIA DE CULTURA,
XUNTA EDUCACION, FORMACION

DE GALICIA | PROFESIONAL E UNIVERSIDADES

curiosidade por outras linguas e polo dialogo intercultural como medio para fomentar a susten-
tabilidade e a democracia. No caso de Galicia, o desenvolvemento da competencia plurilingle
vese favorecido pola coexistencia das duas linguas, casteld e galega, e das respectivas culturas,
0 que lle permite ao alumnado aprender e usar distintas linguas ao mesmo tempo, practicar o
respecto polas diferenzas entre elas e atopar as similitudes, supofiendo esta experiencia un en-

riguecemento para a persoa.

Esta materia, ademais, permitelle ao alumnado desenvolverse mellor nas contornas dixitais e
acceder as culturas vehiculadas a través da lingua estranxeira, tanto como motor de formacion
e aprendizaxe como fonte de informacion e gozo. Neste sentido, as ferramentas dixitais posuen
un potencial que poderia aproveitarse plenamente para reforzar a aprendizaxe, o ensino e a ava-
liacion das linguas e culturas estranxeiras. Por iso, o desenvolvemento do pensamento critico, a
alfabetizacién mediatica e o uso adecuado, seguro, ético e responsable da tecnoloxia supofien un

elemento de aprendizaxe moi relevante nesta materia.

Os obxectivos da materia de Lingua Estranxeira na educacién secundaria obrigatoria supofien
unha progresion con respecto aos adquiridos durante a educacion primaria, que seran o punto de
partida para esta nova etapa, e desenvolveranse a partir dos repertorios e experiencias do alum-
nado. Isto implica unha ampliacion e un afondamento nas actividades e estratexias comunicativas
de comprension, producioén, interaccion e mediacién, entendida nesta etapa como a actividade
orientada a explicar conceptos e simplificar mensaxes co fin de facilitar a comprensién mutua e
de transmitir informaciéon. A progresién ademais supon outorgarlle un papel mais relevante &
reflexién sobre o funcionamento das linguas e as relacions entre as distintas linguas dos reper-
torios individuais do alumnado. Os obxectivos da materia de Lingua Estranxeira tamén inclien a
valoracién e a adecuacion a diversidade lingtistica, artistica e cultural entre o alumnado, co fin
de que aprenda a actuar de forma empatica e respectuosa en situacions comunicativas inter-

culturais.

Os criterios de avaliacion da materia determinan o grao de consecucién dos obxectivos por
parte do alumnado, polo que se presentan vinculados a eles. Na sta formulacion competencial,
exponse enunciando o proceso ou capacidade que o alumnado debe adquirir, xunto co contexto
ou modo de aplicacion e o uso do devandito proceso ou capacidade. A nivelacion dos criterios de
avaliacion esta baseada no Marco comun europeo de referencia para as linguas (MCER), ainda que
adecuados a madurez e desenvolvemento psicoevolutivo do alumnado da etapa de educacion

secundaria. Estrutdranse en tres bloques: Comunicacion, Plurilingliismo e Interculturalidade.

Pola sta banda, os contidos unen os cofiecementos (saber), as destrezas (saber facer) e as
actitudes (saber ser) necesarios para a adquisicion dos obxectivos da materia e favorecen a ava-
liacion das aprendizaxes a través dos criterios. Estrutiranse en tres bloques de criterios de ava-
liacién e contidos relacionados. O bloque de «Comunicacion» abarca os saberes que é necesario
mobilizar para o desenvolvemento das actividades comunicativas de comprension, producion,
interaccion e mediacion, incluidos os relacionados coa procura de fontes de informacion e a xes-
tién das fontes consultadas. O bloque de «Plurilingliismo» integra os saberes relacionados coa
capacidade de reflexionar sobre o funcionamento das linguas, co fin de contribuir a aprendizaxe
da lingua estranxeira e & mellora das linguas que conforman o repertorio lingiistico do alumnado.
Por ultimo, no bloque de «Interculturalidade» agrapanse os saberes sobre as culturas vehicula-
das a través da lingua estranxeira, e a sua valoracion como oportunidade de enriquecemento e
de relacién cos demais. Incliense tamén neste bloque os saberes orientados ao desenvolvemento
de actitudes de interese por entender e apreciar outras linguas, variedades linglisticas e cultu-

ras.

O enfoque, a nivelacion e a definicion dos distintos elementos do curriculo estan formulados
a partir das actividades de lingua e das competencias que establece o Consello de Europa no
MCER. Esta ferramenta é peza fundamental para determinar os distintos niveis de competencia
que o alumnado adquire nas diferentes actividades e apoia tamén o seu proceso de aprendizaxe,
gue se entende como dinamico e continuado, flexible e aberto, e debe adecuarse as suas circuns-
tancias, necesidades e intereses. Espérase que o alumnado sexa capaz de pér en funcionamento
todos os contidos no seo de situaciéns comunicativas propias dos diferentes ambitos: persoal,
social, educativo e profesional, e a partir de textos sobre temas cotians, de relevancia persoal ou
de interese publico proximos a sta experiencia que inclian aspectos relacionados cos obxectivos
de desenvolvemento sustentable e os retos e desafios do século XXI. En consonancia co enfoque
orientado & accion que propon o MCER, que contrible de maneira significativa ao desefio de me-
todoloxias eclécticas, o caracter competencial deste curriculo convida o profesorado a crear ta-
refas interdisciplinares, contextualizadas, significativas e relevantes, e a desenvolver situacions
de aprendizaxe onde se considere o alumnado como axente social progresivamente auténomo e
gradualmente responsable do seu propio proceso de aprendizaxe. Isto implica ter en conta os
seus repertorios, intereses e emocidns, asi como as suas circunstancias especificas, co fin de sen-

tar as bases para a aprendizaxe ao longo de toda a vida.

1.2 Obxectivos

Obxectivos da materia

OBX1. Comprender e interpretar o sentido xeral e os detalles mais relevantes de textos expresados de forma
clara e na lingua estandar, buscando fontes fiables e facendo uso de estratexias como a inferencia de signifi-

cados, para responder a necesidades comunicativas concretas.

= A comprensién supén recibir e procesar informacién. Na etapa da educacion secundaria obrigatoria, a comprensién
é unha destreza comunicativa que se debe desenvolver a partir de textos orais, escritos e multimodais sobre temas
cotians, de relevancia persoal ou de interese publico proximos & experiencia do alumnado, expresados de forma
clara e usando a lingua estandar. A comprension, neste nivel, implica entender e interpretar os textos e extraer o
seu sentido xeral e os detalles mais relevantes para satisfacer as sllas necesidades comunicativas. Para iso, dé-
bense activar as estratexias mais adecuadas ao desenvolvemento psicoevolutivo e as necesidades do alumnado,
co fin de reconstruir a representacion do significado e do sentido do texto e para formular hip6teses sobre a

intencion comunicativa que subxace aos devanditos textos.

= Entre as estratexias de comprension mais Utiles para o alumnado atdpanse a inferencia e a extrapolacion de sig-
nificados a novos contextos comunicativos, asi como a transferencia e integracion dos cofiecementos, as destrezas
e as actitudes das linguas que conforman o seu repertorio lingtistico. InclGe a interpretacion de diferentes formas
de representacion (escritura, imaxe, graficos, tdboas, diagramas, son, xestos etc.), a interpretacién da informacion
contextual (elementos extralinguisticos) e cotextual (elementos linguisticos), que permiten comprobar a hipotese
inicial sobre a intencion e sentido do texto, asi como formular hipdteses alternativas se fose necesario.

= Ademais das devanditas estratexias, a procura de fontes fiables, en soportes tanto analdxicos como dixitais, cons-
titie un método de grande utilidade para a comprension, pois permite contrastar, validar e sustentar a informa-
cion, asi como obter conclusiéns relevantes a partir dos textos. Os procesos de comprension e interpretacion
requiren contextos de comunicacion dialdxicos que estimulen a colaboracion, a identificacion critica de prexuizos

e estereotipos de calquera tipo, asi como o interese xenuino polas diferenzas e semellanzas etnoculturais.

OBX2. Producir textos orixinais, de extension media, sinxelos e cunha organizacion clara, usando estratexias
tales como a planificacion, a compensacion ou a autorreparacion, para expresar de forma creativa, adecuada

e coherente mensaxes relevantes e responder a propésitos comunicativos concretos.

= A producion engloba tanto a expresion oral como a escrita e a multimodal. Nesta etapa, a producion debe dar
lugar & redaccion e & exposicion de textos sobre temas cotians, de relevancia persoal ou de interese publico pro-
ximo & experiencia do alumnado, con creatividade, coherencia e adecuacion. A producion, en diversos formatos e
soportes, pode incluir nesta etapa a exposicion dunha pequena descricidon ou anécdota, unha presentacion formal
de maior extension, unha sinxela argumentacion ou a redaccion de textos que expresen feitos, conceptos, pensa-
mentos, opiniéns e sentimentos, mediante ferramentas dixitais e analdxicas, asi como a procura avanzada de in-
formacién na internet como fonte de documentacion. No seu formato multimodal, a producion inclie o uso con-
xunto de diferentes recursos para producir significado (escritura, imaxe, graficos, taboas, diagramas, son, xestos
etc.) e a seleccion e aplicacion do mais adecuado en funcién da tarefa e das suas necesidades.

= As actividades vinculadas coa producion de textos cumpren funciéns importantes nos ambitos persoal, social,
educativo e profesional e existe un valor civico concreto asociado a elas. A destreza nas produciéns mais formais
en diferentes soportes non se adquire de forma natural, sen6n que é produto da aprendizaxe. Nesta etapa as
producions baséanse na aprendizaxe de aspectos formais basicos de cariz mais linglistico, sociolingiistico e prag-

matico; das expectativas e convencidons comuins asociadas ao xénero empregado; de ferramentas de producion; e

do soporte utilizado. As estratexias que permiten a mellora da producion, tanto formal como informal, compren-
den a planificacion, a autoavaliacion e coavaliacion, a retroalimentacion, asi como a monitorizacién, a validacion e

a compensacion.

OBX3. Interactuar con outras persoas con crecente autonomia, usando estratexias de cooperacion e empre-
gando recursos analéxicos e dixitais, para responder a propésitos comunicativos concretos en intercambios

respectuosos coas normas de cortesia.

= A interaccion implica ddas ou mais persoas participantes na construcion dun discurso. Considérase a orixe da
linguaxe e comprende funcions interpersoais, cooperativas e transaccionais. Na interaccion entran en xogo a cor-
tesia lingiiistica e a etiqueta dixital, os elementos verbais e non verbais da comunicacion, asi como a adecuacion
aos distintos rexistros e xéneros dialdxicos, tanto orais como escritos e multimodais, en contornas sincronas ou
asincronas. Nesta etapa da educacion espérase que as interaccions aborden temas cotians, de relevancia persoal
ou de interese publico proximos & experiencia do alumnado.

= Este obxectivo € fundamental na aprendizaxe, pois inclie estratexias de cooperacion, de inicio, mantemento ou
conclusion de conversacions, de cesion e toma de quendas de palabra, asi como estratexias para preguntar co
obxectivo de solicitar clarificacion ou repeticion. Ademais, a aprendizaxe e a aplicaciébn das normas e principios
que rexen a cortesia linguistica e a etiqueta dixital preparan o alumnado para o exercicio dunha cidadania demo-

crética, responsable, respectuosa, inclusiva, segura e activa.

OBX4. Mediar en situacions cotias entre distintas linguas, usando estratexias e cofiecementos sinxelos orien-
tados a explicar conceptos ou simplificar mensaxes, para transmitir informacion de maneira eficaz, clara e

responsable.

= A mediacion é a actividade da linguaxe consistente en explicar e facilitar a comprensién de mensaxes ou textos a
partir de estratexias como a reformulacion, de maneira oral ou escrita. Na mediacion, o alumnado debe actuar
como axente social encargado de crear pontes e axudar a construir ou expresar mensaxes de forma dialdxica, non
s0 entre linguas distintas, sen6n tamén entre distintas modalidades ou rexistros dentro dunha mesma lingua. Na
educacion secundaria obrigatoria, a mediacion céntrase, principalmente, no rol da lingua como ferramenta para
resolver os retos que xorden do contexto comunicativo, creando espazos e condicions propicias para a comunica-
cion e a aprendizaxe; na cooperacién e o fomento da participacién dos demais para construir e entender novos
significados; e na transmisién de nova formacion de maneira apropiada, responsable e construtiva, podendo em-
pregar tanto medios convencionais como aplicacions ou plataformas virtuais para traducir, analizar, interpretar e
compartir contidos que, nesta etapa, versaran sobre asuntos cotians, de relevancia persoal ou de interese publico

préximos a experiencia do alumnado.

= A mediacion facilita o desenvolvemento do pensamento estratéxico do alumnado, en canto que sup6n que este
elixa as destrezas e estratexias mais adecuadas do seu repertorio para lograr unha comunicacién eficaz, pero
tamén para favorecer a participacion propia e doutras persoas en contornas cooperativas de intercambios de in-
formacidn. Asi mesmo, implica recofiecer os recursos dispofiibles e promover a motivacion dos demais e a empatia,
comprendendo e respectando as diferentes motivaciéns, ideas e circunstancias persoais das interlocutoras e in-
terlocutores e harmonizandoas coas propias. Por iso, espérase que o alumnado mostre empatia, respecto, espirito

critico e sentido ético, como elementos clave para unha adecuada mediacién neste nivel.

OBX5. Ampliar e usar os repertorios linguisticos persoais entre distintas linguas, reflexionando de forma cri-
tica sobre ou seu funcionamento e tomando conciencia das estratexias e cofiecementos propios, para mello-

rar a resposta a necesidades comunicativas concretas.

= O uso do repertorio linguistico e a reflexion sobre o seu funcionamento estan vinculados co enfoque plurilingue
da adquisicién de linguas. O enfoque plurilinglie parte do feito de que as experiencias do alumnado coas linguas
gue cofiece serven de base para a ampliacion e mellora da aprendizaxe de linguas novas e axidano a desenvolver
e enriquecer o seu repertorio linglistico plurilinglie e a sUa curiosidade e sensibilizacion cultural. Na educacion
secundaria obrigatoria o alumnado afonda nesa reflexion e establece as relacions entre as que conforman os seus
repertorios individuais, analizando as stias semellanzas e diferenzas co fin de ampliar cofiecementos e estratexias.
Deste xeito, favorécese a aprendizaxe de novas linguas e mell6rase a competencia comunicativa. A reflexion sobre
as linguas e o seu funcionamento implica que o alumnado entenda as suas relaciéns e, ademais, contrible a que
identifique as fortalezas e carencias propias no terreo linguistico e comunicativo, tomando conciencia dos cofie-
cementos e estratexias propios e facéndoos explicitos. Neste sentido, supon tamén a posta en marcha de destre-
zas para lle facer fronte a incerteza e para desenvolver o sentido da iniciativa e a perseveranza na consecucion

dos obxectivos ou a toma de decisions.

= Ademais, o cofiecemento de distintas linguas permite valorar a diversidade linguistica da sociedade como un as-
pecto enriquecedor e positivo. A seleccion, configuracion e aplicacién dos dispositivos e ferramentas tanto analé-
xicas como dixitais para a construcion e integracion de novos contidos sobre o repertorio lingiistico propio pode

facilitar a adquisicién e mellora da aprendizaxe doutras linguas.

OBX6. Valorar criticamente e adecuarse & diversidade linguistica, cultural e artistica a partir da lingua es-
tranxeira, identificando e compartindo as semellanzas e as diferenzas entre linguas e culturas, para actuar

de forma empética e respectuosa en situacions interculturais.

= Ainterculturalidade supén experimentar a diversidade linguistica, cultural e artistica da sociedade analizdndoa e
beneficiandose dela. Na educacion secundaria obrigatoria, a interculturalidade, que favorece o entendemento cos
demais, merece unha atencion especifica para que forme parte da experiencia do alumnado e para evitar que a sia
percepcion sobre esa diversidade estea distorcida por mor dos estereotipos e constitla a orixe de certos tipos de
discriminacion. A valoracion critica e a adecuacion a diversidade deben permitirlle ao alumnado actuar de forma

empatica e respectuosa en situacions interculturais.

= A conciencia da diversidade proporcionalle ao alumnado a posibilidade de relacionar distintas culturas. Ademais,
favorece o desenvolvemento dunha sensibilidade artistica e cultural, e a capacidade de identificar e utilizar unha
gran variedade de estratexias que lle permitan establecer relacions con persoas doutras culturas. As situaciéns
interculturais que se poden formular nesta etapa durante o ensino da lingua estranxeira permitenlle ao alumnado
abrirse a novas experiencias, ideas, sociedades e culturas, mostrando interese cara ao diferente; relativizar a pro-
pia perspectiva e o propio sistema de valores culturais; e distanciarse e evitar as actitudes sustentadas sobre
calquera tipo de discriminacion ou reforzo de estereotipos. Todo iso orientado cara ao obxectivo de desenvolver

unha cultura compartida e unha cidadania comprometida coa sustentabilidade e os valores democraticos.

1.3 Criterios de avaliacion e contidos

Cuarto curso

Materia de Lingua Estranxeira

4° curso

Bloque 1. Comunicacion

Criterios de avaliacién

Obxectivos

CAL.L Extraer e analizar o sentido global e as ideas principais, e seleccionar informacion pertinente
de textos orais, escritos e multimodais sobre temas cotians, de relevancia persoal ou de interese
publico préximos & experiencia do alumnado, expresados de forma clara e na lingua estandar a través

de diversos soportes.

OBX1

CAL.2. Interpretar e valorar o contido e os trazos discursivos de textos progresivamente mais com-
plexos propios dos dmbitos das relacidns interpersoais, dos medios de comunicacion social e da

aprendizaxe, asi como de textos literarios adecuados ao nivel de madurez do alumnado.

OBX1

CAL.3. Seleccionar, organizar e aplicar as estratexias e cofiecementos mais adecuados en cada situa-
cion comunicativa para comprender o sentido xeral, a informacion esencial e os detalles mais rele-
vantes dos textos; inferir significados e interpretar elementos non verbais; e buscar, seleccionar e

xestionar informacion veraz.

OBX1

CALl.4. Expresar oralmente textos sinxelos, estruturados, comprensibles, coherentes e adecuados a
situacion comunicativa sobre asuntos cotians, de relevancia persoal ou de interese publico proximo
a experiencia do alumnado, co fin de describir, narrar, argumentar e informar, en diferentes soportes,
utilizando recursos verbais e non verbais, asi como estratexias de planificacion, control, compensa-

cion e cooperacion.

OBX2

CAL5. Redactar e difundir textos de extension media con aceptable claridade, coherencia, cohesion,
correccion e adecuacion & situacion comunicativa proposta, a tipoloxia textual e as ferramentas ana-
l6xicas e dixitais utilizadas, sobre asuntos cotians, de relevancia persoal ou de interese publico pro-

ximos a experiencia do alumnado, respectando a propiedade intelectual e evitando o plaxio.

OBX2

CAL.6. Seleccionar, organizar e aplicar cofiecementos e estratexias para planificar, producir, revisar
e cooperar na elaboracion de textos coherentes, cohesionados e adecuados as intenciéns comunica-
tivas, as caracteristicas contextuais, aos aspectos socioculturais e a tipoloxia textual, usando os re-
cursos fisicos ou dixitais mais adecuados en funcién da tarefa e das necesidades da interlocutora ou

do interlocutor potencial a quen se dirixe o texto.

OBX2

CAL.7. Planificar, participar e colaborar activamente, a través de diversos soportes, en situacions
interactivas sobre temas cotians, de relevancia persoal ou de interese publico proximos & experiencia
do alumnado, mostrando iniciativa, empatia e respecto pola cortesia linglistica e a etiqueta dixital,
asi como polas diferentes necesidades, ideas, inquietudes, iniciativas e motivaciéns das interlocuto-

ras e dos interlocutores.

OBX3

= CALB8. Seleccionar, organizar e utilizar estratexias adecuadas para iniciar, manter e terminar a co- OBX3
municacion, tomar e ceder a palabra, solicitar e formular aclaracions e explicacions, reformular, com-
parar e contrastar, resumir, colaborar, debater, resolver problemas e xestionar situaciéns compro-

metidas.

= CAL9. Inferir e explicar textos, conceptos e comunicacions breves e sinxelas en situacions nas que OBX4
atender a diversidade, mostrando respecto e empatia polas interlocutoras e os interlocutores, asi
como polas linguas empregadas, participando na solucién de problemas de intercomprension e de

entendemento na sUa contorna, apoidndose en diversos recursos e soportes.

= CAL10. Aplicar estratexias que axuden a crear pontes, faciliten a comunicacion e sirvan para explicar OBX4
e simplificar textos, conceptos e mensaxes, e que sexan adecuadas &s intencidbns comunicativas, as
caracteristicas contextuais e & tipoloxia textual, usando recursos e apoios fisicos ou dixitais en fun-

cién das necesidades de cada momento.

Contidos

= Estratexias e técnicas para a adquisicion e o desenvolvemento da autoconfianza e da iniciativa. O erro como parte

integrante do proceso de aprendizaxe.

= Estratexias de uso comun para a planificacién, execucion, control e reparacion da comprensién, a producién e a

coproducion de textos orais, escritos e multimodais.
= Cofiecementos, destrezas e actitudes que permiten levar a cabo actividades de mediacion en situacions cotiés.

= Funciéns comunicativas de uso comun adecuadas ao ambito e ao contexto comunicativo: saudar e despedirse,
presentar e presentarse; describir persoas, obxectos, lugares, fenbmenos e acontecementos; situar eventos no
tempo; situar obxectos, persoas e lugares no espazo; pedir e intercambiar informacion sobre cuestions cotias; dar
e pedir instrucions, consellos e ordes; ofrecer, aceptar e rexeitar axuda, proposicions ou suxestions; expresar par-
cialmente o gusto ou o interese e as emocions; narrar acontecementos pasados, describir situacions presentes e
enunciar sucesos futuros; expresar a opinion, a posibilidade, a capacidade, a obriga e a prohibicidn; expresar argu-

mentacions sinxelas; realizar hipotese e suposicions; expresar a incerteza e a dubida; reformular e resumir.

= Modelos contextuais e xéneros discursivos de uso comun na comprension, producién e coproducion de textos orais,
escritos e multimodais, breves e sinxelos, literarios e non literarios: caracteristicas e recofiecemento do contexto
(participantes e situacion), expectativas xeradas polo contexto; organizacién e estruturacién segundo o xénero e

a funcion textual.
= Unidades linglisticas de uso comun e significados asociados as devanditas unidades, tales como a expresién da

entidade e as slias propiedades, cantidade e calidade, o espazo e as relacions espaciais, 0 tempo e as relaciéns
temporais, a afirmacion, a negacion, a interrogacion e a exclamacion, relacions ldxicas habituais.

= Léxico de uso comun e de interese para o alumnado, relativo a identificacion persoal, relacions interpersoais, lu-
gares e contornas, lecer e tempo libre, salde e actividade fisica, vida cotia, vivenda e fogar, clima e contorna
natural, tecnoloxias da informacién e da comunicacién, sistema escolar e formacion.

= Patréns sonoros, acentuais, ritmicos e de entoacién de uso comun, e significados e intenciéns comunicativas xerais

asociados aos devanditos patrons.

= Convencions ortogréaficas de uso comun e significados e intencidns comunicativas asociados aos formatos, patrons
e elementos gréficos.

= Convencidns e estratexias conversacionais de uso comun, en formato sincrono ou asincrono, para iniciar, manter
e terminar a comunicacién, tomar e ceder a palabra, pedir e dar aclaracions e explicaciéns, reformular, comparar
e contrastar, resumir, colaborar, debater etc.

= Recursos para a aprendizaxe e estratexias de uso comun de procura e seleccién de informacion: dicionarios, libros
de consulta, bibliotecas, recursos dixitais e informaticos etc.

= Respecto da propiedade intelectual e dereitos de autor sobre as fontes consultadas e contidos utilizados.

= Ferramentas analdxicas e dixitais de uso comun para a comprension, producion e coproducion oral, escrita e mul-
timodal; e plataformas virtuais de interaccion e colaboracion educativa (aulas virtuais, videoconferencias, ferra-
mentas dixitais colaborativas etc.) para a aprendizaxe, a comunicacion e o desenvolvemento de proxectos con fa-

lantes ou estudantes da lingua estranxeira.

Bloque 2. Plurilingtiismo e reflexion sobre a aprendizaxe

Criterios de avaliacion Obxectivos

= CA2.1. Comparar e argumentar as similitudes e diferenzas entre distintas linguas reflexionando de OBX5

maneira progresivamente auténoma sobre o seu funcionamento.

= CA2.2. Utilizar estratexias, recursos e cofiecementos de mellora da sta capacidade de comunicar e OBX5
de aprender a lingua estranxeira de forma creativa (combindndoos e xerando outros novos), con

apoio doutros participantes e de soportes analdxicos e dixitais.

= CAZ2.3. Rexistrar e analizar os progresos e dificultades de aprendizaxe da lingua estranxeira, selec- OBX5
cionando as estratexias mais eficaces para superalos e consolidar a aprendizaxe, facéndoos explici-
tos e compartindoos, por medio de actividades de planificacion da propia aprendizaxe, autoavaliacién
e coavaliacién, como as propostas no Portfolio europeo das linguas (PEL) ou nun diario de aprendi-

Zaxe.

Contidos

= Estratexias e técnicas para responder eficazmente e con niveis crecentes de fluidez, adecuacién e correccion a
unha necesidade comunicativa concreta a pesar das limitacions derivadas do nivel de competencia na lingua es-
tranxeira e nas demais linguas do repertorio linglistico propio.

= Estratexias de uso comun para identificar, organizar, reter, recuperar e utilizar creativamente unidades linguisti-
cas (Iéxico, morfosintaxe, patrons sonoros etc.) a partir da comparacion das linguas e variedades que conforman
o repertorio lingtiistico persoal.

= Estratexias e ferramentas de uso comun para a autoavaliacién, a coavaliacion e a autorreparacion, analdxicas e
dixitais, individuais e cooperativas.

= Expresions e léxico especifico de uso comun para intercambiar ideas sobre a comunicacion, a lingua, a aprendizaxe

e as ferramentas de comunicacién e aprendizaxe (metalinguaxe).

= Comparacién entre linguas a partir de elementos da lingua estranxeira e outras linguas: orixe e parentescos.

Bloque 3. Interculturalidade

Criterios de avaliacién

Obxectivos

CA3.1. Actuar de forma apropiada, empatica e respectuosa en situaciéns interculturais, construindo
vinculos entre as diferentes linguas e culturas, rexeitando calquera tipo de discriminacién, prexuizo
e estereotipo en contextos comunicativos cotians, e propofiendo vias de solucién para aqueles fac-

tores socioculturais que dificulten a comunicacion.

OBX6

CA3.2. Valorar criticamente en relacién cos dereitos humanos e adecuarse & diversidade lingistica,
cultural e artistica propia de paises onde se fala a lingua estranxeira, favorecendo o desenvolve-
mento dunha cultura compartida e unha cidadania comprometida coa sustentabilidade e cos valores

democraticos.

OBX6

CA3.3. Aplicar estratexias para defender e apreciar a diversidade lingiistica, cultural e artistica aten-
dendo a valores ecosociais e democraticos e respectando os principios de xustiza, equidade e igual-
dade.

OBX6

Contidos

A lingua estranxeira como medio de comunicacion interpersoal e internacional, como fonte de informacién e como

ferramenta de participacion social e de enriquecemento persoal.

Interese e iniciativa na realizacién de intercambios comunicativos a través de diferentes medios con falantes ou

estudantes da lingua estranxeira.

Aspectos socioculturais e sociolingiiisticos de uso comun relativos & vida cotia, as condicidns de vida e as relacions

interpersoais; convencions sociais de uso comun; linguaxe non verbal, cortesia linglistica e etiqueta dixital; cul-

tura, normas, actitudes, costumes e valores propios de paises onde se fala a lingua estranxeira.

Estratexias de uso comun para entender e apreciar a diversidade linglistica, cultural e artistica, atendendo a va-

lores ecosociais e democraticos.

Estratexias de uso comun de deteccion e actuacién ante usos discriminatorios da linguaxe verbal e non verbal.

1.4 Orientaciéns pedagoxicas

A intervencion educativa na materia de Lingua Estranxeira desenvolvera o seu curriculo e tra-

tard de asentar de xeito gradual e progresivo nos distintos niveis da etapa as aprendizaxes que
lle faciliten ao alumnado o logro dos obxectivos da materia e, en combinacion co resto de mate-

rias, unha adecuada adquisicién das competencias clave e o logro dos obxectivos da etapa.

Neste sentido, no desefio das actividades, o profesorado tera que considerar a relacion exis-

finalidade buscada, asi como empregalos para verificar as aprendizaxes do alumnado e o seu nivel

de desempefio.

Relacion entre os obxectivos da materia de Lingua Estranxeira e as competencias clave a través
dos descritores operativos do perfil de saida establecidos no anexo |

Obxectivos Competencias clave

da materia CCL CP STEM CD CPSAA cc CE CCEC
OBX1 2-3 1-2 1 1 5 2
OBX2 1 1-2 1 2 5 1 3
OBX3 5 1-2 1 4 3 3
OBX4 5 1-2-3 1 1-3 1-3 1
OBX5 2 1 2 1-5
OBX6 5 3 1-3 3 1

LiAas de actuacion no proceso de ensino e aprendizaxe

— O enfoque orientado & accion, tal e como propén o Marco comun europeo de referencia, a
través de desenos fundamentados na analise de necesidades, orientados a tarefas da vida real
e construidos arredor de nocions e funciéns seleccionadas deliberadamente. Isto favorece
unha perspectiva de «dominio» guiada polo que o alumnado «pode facer», no canto dunha
perspectiva de «carencia» na que se acentla aquilo que ainda non foi adquirido. Tratase de
desefiar curriculos fundamentados nas necesidades comunicativas do mundo real, organiza-
dos arredor de tarefas da vida real, coa guia dos criterios de avaliacion que indican o grao de

consecucién dos obxectivos establecidos no propio curriculo.

— Arrealizacién de proxectos significativos para o alumnado de diferentes niveis, en grupos re-
ducidos, favorecendo desde o ambito da comunicacién a adquisicion de competencias clave a
través da resolucion de tarefas de forma creativa e colaborativa, fomentando o espirito cien-
tifico e 0 emprendemento (iniciativa persoal), reforzando a autoestima, a autonomia, a refle-
xion e a responsabilidade. Deste xeito o papel do profesorado pasa a ser o de acompafiamento

e guia, que axude a converter cada proxecto nunha experiencia positiva e enriquecedora.

— O desefo de actividades de aprendizaxe de acceso universal (DUA) para atender mellor a di-

versidade do alumnado, o que axudara a darlle unha atencion individualizada.

— A énfase na prevencion das dificultades de aprendizaxe e na posta en préactica de mecanismos

de reforzo tan pronto como se detecten.

— Aidentificacion persoa-lingua, que implica axudar o alumnado a asociar a/o docente coa lingua
que ensina de xeito automatico. Desde o primeiro momento, a lingua estranxeira ten que ter
presenza activa non so na aula sen6n tamén no centro educativo. O profesorado ten a opor-
tunidade de aproveitar as situacions cotias de comunicacion oral co alumnado: practicamente
toda a relacion que se establece no centro educativo co alumnado é susceptible de desenvol-

verse na lingua estranxeira.

— A creacién de situaciéns de comunicacion, reais ou supostas entre o alumnado. O uso de acti-
vidades ludico-pedagoxicas en diferentes formatos, soportes e modalidades preséntase como

un recurso eficaz para a adquisicion da lingua.

— O uso das tecnoloxias como recurso motivador e favorecedor de espazos comunicativos, pro-

gramas internacionais, plataformas de intercambio e cooperacion.

— O fomento da comprension oral ao longo de toda a etapa, mediante a utilizacién de recursos

audiovisuais variados, adecuados, motivadores e, na medida do posible, auténticos.

— O uso da lectura en lingua estranxeira a través de diversos soportes desde unha perspectiva
de xénero, considerando a necesaria gradacion no avance de cofiecemento e adquisicion da

lingua ao longo da etapa, atendendo, asemade, a diversidade das aulas.

— O ensino de técnicas de aprendizaxe e de estratexias que permitan gafiar autoconfianza na

adquisicion e uso da lingua estranxeira.

— A avaliacion inicial e a formativa realizada ao longo do curso como elementos esenciais para
a toma de decisions. A informacién proporcionada por estas permite modificar, de ser o caso,
aqueles aspectos susceptibles de mellora (metodoloxia, recursos, tarefas...) e detectar as di-
ficultades de aprendizaxe, coa consecuente posta en marcha de mecanismos para palialas,

sempre coa finalidade de que o alumnado acade os obxectivos e desenvolva as competencias.

— A utilizacién de instrumentos e procedementos de avaliacion diversos e adaptados as carac-

teristicas do alumnado.

— Acoordinacion entre o profesorado de linguas estranxeiras e o das linguas cooficiais, necesaria
para reforzar conxuntamente a aprendizaxe de calquera lingua, en canto a tipoloxia textual, &
definicion de termos linguisticos e a utilizacion de terminoloxia similar. O achegamento do
alumnado a lingua estranxeira producese xeralmente partindo da lingua materna e das am-
bientais, polo que é esencial o tratamento integrado de todas as linguas e a colaboracién entre

todo o profesorado que as imparte.

— A coordinacion entre o profesorado de linguas estranxeiras e o que imparte outras materias

nesa lingua, necesaria no actual contexto de centros docentes plurilingties e secciéns bilin-

gues.

